ՀԻՄՆԱՎՈՐՈՒՄ

«Գնման պայմանագրում փոփոխություն կատարելու թույլտվություն տալու մասին» ՀՀ կառավարության նախագծի ընդունման 
 
	   1. Իրավական ակտի նպատակը.
	 Սույն նախագծի ընդունման նպատակն է թույլատրել ՀՀ տարածքային կառավարման և ենթակառուցվածքների նախարարությանը փոփոխություն կատարել  ՀՀ տարածքային կառավարման և ենթակառուցվածքների նախարարության և «Արհովշին» սահմանափակ պատասխանատվությամբ ընկերության միջև 2021 թվականի հոկտեմբերի 13-ին կնքված պետության կարիքների համար կապալային աշխատանքների կատարման պետական գնման N ՏԿԵՆ-ՀԲՄԱՇՁԲ-2021/35Շ պայմանագրում՝ պայմանագրով նախատեսված աշխատանքի կատարման ժամկետ սահմանելով՝ 2022 թվականի մայիսի 15-ից սկսած 100 օր:
	 2. Կարգավորման հարաբերությունների ներկա վիճակը և առկա խնդիրները
«Գնումների մասին» օրենքի 15-րդ հոդվածի 6-րդ մասի հիման վրա՝ առանց ֆինանսական միջոց նախատեսելու, ՀՀ տարածքային կառավարման և ենթակառուցվածքների նախարարության և «Արհովշին» սահմանափակ պատասխանատվությամբ ընկերության (այսուհետ՝ Կապալառու) միջև 2021 թվականի հոկտեմբերի 13-ին կնքվել է պետության կարիքների համար կապալային աշխատանքների կատարման պետական գնման  N ՏԿԵՆ-ՀԲՄԱՇՁԲ-2021/35Շ պայմանագիրը (այսուհետ՝ Պայմանագիր):
Պայմանագրի 1.1 կետի համաձայն՝ Կապալառուն պետք է իրականացնի Հ-43/Մ2/, Գնդևազ-Ջերմուկ- Արցախի սահման հանրապետական նշանակության ավտոճանապարհի կմ 0+000-կմ23+754 հատվածի միջին նորոգման աշխատանքները (այսուհետ` Աշխատանք):
Պայմանագրի թիվ 2 հավելվածով նախատեսված օրացուցային գրաֆիկի համաձայն՝  Աշխատանքի կատարման ժամկետ է սահմանվել` ֆինանսական միջոցներ նախատեսվելու դեպքում կողմերի միջև կնքվող համաձայնագրի ուժի մեջ մտնելուց 100 օր հետո, բայց ոչ ուշ, քան 2021 թ. նոյեմբերի 30-ը:
Տվյալ դեպքում մինչև 2021 թ. նոյեմբերի 30-ը Աշխատանքների կատարման համար ֆինանսական միջոցների չեն նախատեսվել, ուստի մինչև Պայմանագրով սահմանված վերջնաժամկետը՝ 2021 թ. նոյեմբերի 30-ը, հնարավոր չի եղել կնքել համաձայնագիր, սկսել և ավարտել Աշխատանքը:
 Աշխատանքների կատարման համար ֆինանսական միջոցներ նախատեսվել են ՀՀ կառավարության 23.12.2021թ. թիվ 2121-Ն որոշմամբ։ Նույն որոշման 10-րդ կետի 4-րդ ենթակետի «բ» պարբերության համաձայն՝ ՀՀ տարածքային կառավարման և ենթակառուցվաքծների նախարարի 2022 թվականի մարտի 7-ի թիվ 388-Ա հրամանով հաստատվել է ՀՀ 2022 թվականի պետական բյուջեով միջպետական և հանրապետական նշանակության ավտոճանապարհների պարբերական պահպանման (միջին նորոգման) աշխատանքների իրականացման համար նախատեսված ֆինանսակոն միջոցների օգտագործման ուղղությունները (բաշխումն ըստ օբյեկտների, այդ թվում Հ-43/Մ2/, Գնդևազ-Ջերմուկ- Արցախի սահման հանրապետական նշանակության ավտոճանապարհի կմ 0+000-կմ23+754 հատվածի միջին նորոգման աշխատանքի համար)։ 
Հիմք ընդունելով վերոգրյալը և հաշվի առնելով, որ Աշխատանքը կատարվելու է 2022 թվականին, նախագծով առաջարկվում է  փոփոխություն կատարել Պայմանագրում՝ Աշխատանքի կատարման ժամկետ սահմանելով՝ 2022 թվականի մայիսի 15-ից սկսած 100 օր ։ 
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը 2022 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3․2 կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝ այն է հանրապետական նշանակության ավտոմոբիլային ճանապարհային ցանցի նորոգում,  հիմնանորոգում և որակի շարունակական բարձրացում, ինչի շնորհիվ  տարեկան կունենանք շուրջ 500 կմ  վերանորոգված ճանապարհ։
  3. Իրավական ակտի կիրարկման դեպքում ակնկալվող արդյունքը. 
Սույն որոշման ընդունման արդյունքում ՀՀ տարածքային կառավարման և ենթակառուցվածքների նախարարության և «Արհովշին» սահմանափակ պատասխանատվությամբ ընկերության միջև 2021 թվականի հոկտեմբերի 13-ին կնքված  ՀԲՄԱՇՁԲ-2021/35Շ պայմանագրի շրջանակներում կիրականացվեն Հ-43/Մ2/, Գնդևազ-Ջերմուկ- Արցախի սահման հանրապետական նշանակության ավտոճանապարհի կմ 0+000-կմ23+754 հատվածի միջին նորոգման աշխատանքները՝ ապահովելով ճանապարհի անվտանգ երթևեկությունը:

































